
Shri Jagannatha Ashtakasya Adyapadya Samikshanam

ಶ್ರೀಜಗನ್ನಾಥಾಷ್ಟಕಸ್ಯಾದ್ಯಪದ್ಯಸಮೀಕ್ಷಣಂ

ಮಹಾರಾಸೋಲ್ಲಾಸಂ ಕನಕಮಣಿವೇಶಂ ಸುಖಜುಷಂ
ಪ್ರಿಯಾಲೋಲಂ ಗೋಲಂ ನಯನಯುಗಲಂ ಲೋಕತರಲಂ .

ಜನಾನಂದಾನಂದಂ ಪರಮಸುಖಕಂದಂ ಸಹಚರಂ
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ ..

ಲೇಖಕಃ -ನಂದಪ್ರದೀಪ್ತಕುಮಾರಃ
ಅದ್ವೈತಪರಕವ್ಯಾಖ್ಯಾ ಕ್ರಿಯತೇ-
“ಜಗನ್ನಾಥಂ” ಇತಿ ಪದೇನ ಸಮಸ್ತಸ್ಯ ಜಗತಃ ಅಧಿಷ್ಠಾನಭೂತಃ ಪರಮಾತ್ಮಾ
ವಿವಕ್ಷಿತಃ . ಅದ್ವೈತವೇದಾಂತೇ ಬ್ರಹ್ಮೈವ ಜಗತಃ ಉಪಾದಾನಕಾರಣಂ
ನಿಮಿತ್ತಕಾರಣಂ ಚ ಸ್ವೀಕ್ರಿಯತೇ .ಅತಃ ಜಗತಃ ನಾಥಃ ಪೃಥಗ್ಭೂತಃ ಕಶ್ಚಿತ್ ಈಶ್ವರಃ
ನ, ಅಪಿ ತು ಸರ್ವಸ್ಯಾಧಿಷ್ಠಾನಂ ನಿರ್ಗುಣಂ ಬ್ರಹ್ಮ ಏವ ಭಕ್ತಾನುಗ್ರಹಾರ್ಥಂ
ಸಗುಣ-ಸಾಕಾರರೂಪೇಣ ಜಗನ್ನಾಥಸ್ವರೂಪೇಣಉಪಾಸ್ಯತೇ .

“ನಾಥಂ” ಇತ್ಯತ್ರ ಸ್ವಾಮಿತ್ವಸ್ಯ ಭಾವಃ ದೃಶ್ಯತೇ . ಜೀವಃ ಸ್ವಾತ್ಮಾನಂ ದೇಹ-ಮನ-

ಬುದ್ಧ್ಯಾದಿಭಿಃ ಅಭಿನ್ನಂ ಮನ್ಯಮಾನಃ ಸಂಸಾರಬಂಧನೇ ಪತತಿ . ಕಿಂತು ಆತ್ಮಾ
ವಸ್ತುತಃ ನಿತ್ಯಃ,ಶುದ್ಧಃ,ಬುದ್ಧಃ,ಮುಕ್ತಃ ಚ .ಅತಃ ಜಗನ್ನಾಥಸ್ಯ ಶರಣಾಗತ್ಯಾ ಜೀವಸ್ಯ
ದೇಹಾತ್ಮಬುದ್ಧಿಃ ನಿವರ್ತತೇ,ಸ್ವಸ್ಯ ಬ್ರಹ್ಮಸ್ವರೂಪಸ್ಯ ಬೋಧಃ ಜಾಯತೇ .

“ಭವಜಲಧಿಪಾಥಂ” ಇತಿ ಅತ್ಯಂತಂ ರಮಣೀಯಂ ರೂಪಕಂ . ಭವಃ ಸಂಸಾರಃ,
ಜಲಧಿಃ ಸಮುದ್ರಃ, ಪಾಥಃ ಮಾರ್ಗಃ ಅಥವಾ ಪಾರಗಮನಸಾಧನಂ ಇತ್ಯರ್ಥಃ
. ಸಂಸಾರಃ ಜನ್ಮ-ಮರಣ-ದುಃಖ-ಮೋಹಾದಿರೂಪಃ ಅಥಾಹಃ ಸಮುದ್ರಃ ಇವ
. ತಸ್ಮಾತ್ ಪಾರಂ ಗಂತುಂ ಯತ್ ಸಾಧನಂ ತದೇವ “ಭವಜಲಧಿಪಾಥಃ” .

ಅದ್ವೈತದೃಷ್ಟ್ಯಾ ತಸ್ಯ ಪರಮಸಾಧನಸ್ಯ ಸ್ವರೂಪಂ ಆತ್ಮಜ್ಞಾನಂ .

ಅತಃ-
ಜಗನ್ನಾಥಂ ನಾಥಂ ಭವಜಲಧಿಪಾಥಂ ಭಜತ ರೇ .

ಇತ್ಯಸ್ಯ ಅದ್ವೈತಪರಕಃ ಭಾವಃ-
“ಹೇ ಜನಾಃ! ಯಂ ಜಗನ್ನಾಥರೂಪೇಣ ಉಪಾಸತೇ, ಸ ಏವ ಸರ್ವಜಗತಃ
ಅಧಿಷ್ಠಾನಭೂತಃ ಪರಬ್ರಹ್ಮಸ್ವರೂಪಃ .ತಮೇವಭಜತ;ತಸ್ಯ ತತ್ತ್ವಜ್ಞಾನರೂಪಭಕ್ತ್ಯಾ
ಸಂಸಾರಸಾಗರಂ ತೀರ್ತ್ವಾ ಸ್ವಸ್ಯ ಬ್ರಹ್ಮಸ್ವರೂಪಂ ಸಾಕ್ಷಾತ್ಕುರುತ .”

ಅದ್ವೈತಸ್ಯ ಮೂಲಯುಕ್ತಿಃ
ಅತ್ರ ವಿಶೇಷತಯಾ ಉಪಾಸ್ಯ-ಜಗತ್-ಜೀವಯೋಃ ಅಂತತಃ ಅಭೇದಃ ಸೂಚಿತಃ
. ಪ್ರಾರಂಭೇ ಭಕ್ತಃ ವದತಿ- “ಜಗನ್ನಾಥಂ ಭಜತ” ; ಅತ್ರ ಉಪಾಸಕಃ, ಉಪಾಸ್ಯಃ,
ಉಪಾಸನಂ ಚ ತ್ರಿವಿಧಂ ದೃಶ್ಯತೇ . ಕಿಂತು ಜ್ಞಾನಸ್ಯ ಪರಿಪಾಕಕಾಲೇ-
“ತತ್ತ್ವಮಸಿ”

“ಅಹಂ ಬ್ರಹ್ಮಾಸ್ಮಿ”
“ಅಯಮಾತ್ಮಾ ಬ್ರಹ್ಮ” ಇತ್ಯಾದಿಮಹಾವಾಕ್ಯಪ್ರತಿಪಾದಿತಬ್ರಹ್ಮೈಕತ್ವಬೋಧೇನ
ಉಪಾಸಕಸ್ಯ ಸ್ವಾತ್ಮಾ ಏವ ಪರಬ್ರಹ್ಮ ಇತಿ ಅನುಭೂಯತೇ .

ಅತಃ ಅಸ್ಯ ಶ್ಲೋಕಸ್ಯ ಭಕ್ತಿರೂಪಃ ಬಾಹ್ಯಭಾವಃ ಸಗುಣ-ಜಗನ್ನಾಥೋಪಾಸನಾ,
ಕಿಂತು ತಸ್ಯ ಅಂತರ್ನಿಹಿತಃ ತಾತ್ತ್ವಿಕಭಾವಃ ಅದ್ವೈತಬ್ರಹ್ಮಸಾಕ್ಷಾತ್ಕಾರಃ ಇತಿ
ವ್ಯಾಖ್ಯಾತುಂ ಶಕ್ಯತೇ .

ಸಂಕ್ಷೇಪೇಣ-

“ಜಗನ್ನಾಥಃ” =ಉಪಾಸ್ಯಃ ಸಗುಣಬ್ರಹ್ಮ,
“ನಾಥಃ” =ಸರ್ವಾಧಿಷ್ಠಾನಂ ಪರಬ್ರಹ್ಮ,
“ಭವಜಲಧಿಃ” =ಸಂಸಾರಃ,
“ಪಾಥಃ” =ಜ್ಞಾನರೂಪಂ ಸಂಸಾರತಾರಣಸಾಧನಂ,
“ಭಜನಂ” =ಉಪಾಸನಾಪೂರ್ವಕಂ ಆತ್ಮಬ್ರಹ್ಮೈಕ್ಯಜ್ಞಾನಸ್ಯ ಸಾಧನಂ .

ಇತಿ ಅಸ್ಯ ಚರಣಸ್ಯ ಭಕ್ತ್ಯದ್ವೈತಸಮನ್ವಿತಃ ಅದ್ವೈತಪರಕಃ ಅರ್ಥಃ ಪ್ರಕಾಶತೇ .

–ಪ್ರೋ.ಪ್ರದೀಪ್ತಕುಮಾರನಂದಃ (ಸೇವಾನಿವೃತ)
ಶ್ರೀಜಗನ್ನಾಥಸಂಸ್ಕೃತವಿಶ್ವವಿದ್ಯಾಲಯಃ,ಪುರೀ

